
 

Publicaziuns ufficialas dils 17 da november 2023 
 

Vischnaunca Trun 
 
 
 
Elecziuns communalas dils 26-11-2023 
 
L’urna en canzlia communala ei aviarta sco suonda: 
 
Gievgia, ils 23-11-2023, 09.30-11.30, 15.30-17.30 
Venderdis, ils 24-11-2023, 09.30-11.30, 15.30-17.00 
Dumengia, ils 26-11-2023, 09.00-10.30 
 
La documentaziun da votar duess mintga votant/a haver obteniu. Cass cuntrari san ins 
s’annunziar immediatamein, denton il pli tard entochen venderdis, ils 24 da november 2023 
allas 17.00 tier l’administraziun communala (tel. 081 920 20 40). 
 
Levgiament da votar 
Mintga votant/a ha la pusseivladad da dar giu sia vusch a scret. En gliez mument sto el/la 
observar il suandont:  

1. Emplenir ora ils cedels da votar a maun e metter quels en la cuviarta da votar grischa e 
serrar giu ella. 

2. Metter la cuviarta da votar grischa ensemen cun il certificat dil dretg da votar suttascret en 
la cuviarta alva, cun la quala Vus haveis obteniu la documentaziun da votaziun. 

3. La cuviarta ch’ei adressada all’administraziun communala saveis Vus tarmetter cun posta 
(niev gratuitamein) ni directamein fierer en la scaffa da brevs dalla canzlia communala. 

 
Ils cedels da votar ston esser il pli tard la dumengia, ils 26-11-2023 allas 10.30 tier 
l’administraziun communala. Aschinavon ch’ei vegn buca risguardau sura instrucziuns da votar, 
ein ils cedels da votar nunvaleivels. 
 
Suprastonza communal 
 
 
 
Damondas da baghegiar 
 
Datum da publicaziun: 17-11-2023 
 
Petents: Raffael Bearth e Catrina Arpagaus, Via Carmanera 11, 7166 Trun 
Representanza: Atelier Schmidt GmbH, Via Fabrica 17, 7166 Trun 
Object: Spazzament dil clavau, construcziun d’ina casa d’ina famiglia e d’ina garascha sin 
parcella 425 a Zignau 
Zona: Zona dil vitg (V) e zona per stabiliments secundars (ZS) 
Datum da publicaziun: 17-11-2023 
 
  



 
Petents: Wolfgang e Franca Plieschnig-Mazzetta, Via da Schlans 9, 7166 Trun 
Representanza: La Planaria GmbH, Via Casut 10, 7164 Dardin 
Object: Midada da project: engrondaziun dil balcun, montascha d’ina pumpa termica d’aria sin 
parcella 2658 a Trun 
Zona: Zona da habitar (H2) 
 
Protestas: 
Ils plans ein deponi en canzlia communala. L’investa publica cuoza 20 dis dapi il datum da 
publicaziun. Protestas ein d’inoltrar en scret enteifer 20 dis dapi la publicaziun alla suprastonza 
communala Trun. 
 
Administraziun communala Trun 
 
 
 
Rapport dalla sessiun dil cussegl da vischnaunca dils 13-11-2023 
 
Tractanda 1 
Approbaziun dil protocol dalla sessiun dils 21-08-2023 
Il protocol dalla sessiun digl 21 d’uost 2023 vegn approbaus cun engraziament. 
 
Tractanda 2 
Damonda dall’uniun Trun Cultura per ina contribuziun da frs. 100’000.- vid il tetg da lenn 
accessibel dalla Casa Carigiet 
Cunquei che la geraua responsabla per presentar e menar la tractanda ei malsauna, vegn 
decidiu da refierer quella sin la proxima sesida da cussegl. 
 
Tractanda 3 
Approbaziun dil regulativ da salarisaziun pil persunal da biblioteca (secunda lecziun) 
La suprastonza communala ei sefatschentada in’ulteriura ga da quest reglament ed ha supplicau 
il cussegl d’astgar suttametter ina secunda lecziun. 
Il cussegl da vischnaunca approbescha cun 14 : 0 vuschs il regulativ da salarisaziun pil 
persunal da biblioteca. 
 
Tractanda 4 
Fixaziun dil pei da taglia per igl onn 2024 
La suprastonza communala e la cumissiun da gestiun han examinau ils fatgs ed ein digl avis da 
restar per igl onn 2024 sin in pei da taglia da 95%. 
Il cussegl propona cun 14 : 0 vuschs per mauns dalla radunonza da vischnaunca da fixar la 
taglia communala per igl onn 2024 sin 95% dalla taglia cantunala sempla. 
 
Tractanda 5 
Preventiv 2024 
President communal Dumeni Tomaschett informescha ch’il preventiv dil quen da gudogn e 
sperdita 2024 siara cun in surpli d’entradas da frs. 2’080’800.-. Il gudogn avon amortisaziuns 
munta à frs. 2’655’000.-. Il quen d’investiziuns preveda investiziuns nettas da frs. 3’896’900.-. 
La canzlista communala presenta il preventiv dil quen da gudogn e sperdita en detagl. 
 
  



 
Las impurtontas posiziuns el preventiv d’investiziuns secumponan ord: 
– 3290.5290.00 Fiasta 600 onns Ligia Grischa: frs. 800’000 
– 3500.5030.00 Sanaziun plaz e mir avon baselgia Nossadunna: frs. 410’000 
– 6150.5010.05 Via Campliun – Caltgadira: frs. 1’370’000 
– 6150.5010.07 Via Darvella – Gassa sut: frs. 900’000 
– 6190.5060.00 Maschina communala: frs. 160’000 
– 7101.5031.00 Sanaziun aquaduct Schlans: frs. 260’000 
– 7201.5032.00 Sanaziun canalisaziun communala: frs. 250’000 
– 8201.5030.00 Butschin d’aua Munt: frs. 450’000 
– 8205.5010.04 Via Nadels – Rost: frs. 1’000’000 
– Il cussegl decida cun 14 : 0 vuschs da proponer per mauns dalla radunonza da vischnaunca 
d’approbar: 
– il preventiv dil quen da gudogn e sperdita che siara cun entradas da frs. 11’777’700.- ed 
expensas da frs. 9’696’900.-, pia cun in surpli d’entradas da frs. 2’080’800.- 
– il preventiv dil quen d’investiziuns che siara tier expensas da frs. 5’990’000.- ed entradas da 
frs. 2’093’100.- cun in surpli d’expensas da frs. 3’896’900.- 
 
Tractanda 6 
Verificaziun dallas elecziuns communalas dils 24 da settember 2023 
Cusseglier Andreas Küttel declara che la cumissiun per verificaziun da votaziuns hagi controllau 
ils resultats dallas elecziuns communalas dils 24 da settember 2023 ed anflau tut en uorden. En 
num dalla cumissiun propona Andreas Küttel da verificar ils resultats publicai. 
En votaziun unanima verifichescha il cussegl ils resultats publicai dallas elecziuns communalas 
dils 24-09-2023. 
 
Tractanda 7 
Pusseivladad da tschentar damondas 
Dalla pusseivladad da tschentar damondas vegn fatg diever.  
 
Per il cussegl da vischnaunca 
La presidenta Flurina Bundi 
Per la suparastonza communala 
Il president Dumeni Tomaschett 
 
 
 
  



 
Elecziuns communalas dils 26 da november 2023 
 
Gliesta da candidats pil cussegl da vischnaunca 
Bundi Flurina, en uffeci 
Bundi Clemens, en uffeci 
Decurtins Wendelin, en uffeci 
Demont-Albin Caroline, niev 
Flepp Marcel, en uffeci 
Lechmann Mario, en uffeci 
Maissen Remigi, niev 
Moser Andrea, niev 
Pfister Bruno, en uffeci 
Scolieri Claudio, en uffeci 
Tambornino Eligius, niev 
Thalmann Claudio, en uffeci 
Tomaschett Baseli, en uffeci 
Tuor Flavio, en uffeci 
Wolf Riccardo, niev 
 
Gliesta da candidats per la cumissiun da gestiun 
Decurtins Alexa, en uffeci 
Guldimann Carla, niev 
Jundt Sven, niev 
Suppleanta 
Maissen Silvia, niev 
 
Administraziun communala Trun 
 
 
 
Tagliar caglias agl ur dallas vias 
 
Nus supplichein las proprietarias ed ils proprietaris da curtins, praus ed orts che cunfineschan 
cun las vias communalas da tagliar entochen ils 30 da november 2023 caglias e plontas che 
creschan sur il cunfin privat ora ed impedeschan aschia la vesta sin via. Quella mesira necessaria 
survescha alla segirtad dil traffic. Vegn nossa supplica buca respectada ed ademplida tochen il 
termin fixau, resalva la suprastonza communala il dretg d’incaricar ils luvrers dil menaschi tecnic 
cun quella lavur sin donn e cuost dil proprietari. 
 
Suprastonza communala Trun 
 
 
 
  



 
Kino per affons 
 
Mesjamna, ils 22 da november 2023 allas 15.15 ha liug en sala da cultura in kino per affons. 
L’entrada ei libra. 
 
Cumissiun da cultura 
 
 
 
Naschientscha 
 
Gay Adeiza Lael, naschius ils 5 da november 2023, affon da Gay Ryan Patrick e Joy Anavami. 
 
Controlla da habitonts Trun 
 
 
 
Bazar pign en Casa Depuoz 
 
Nies «Bazar pign» sesanfla en nossa casa da curtin ed ei aviarts sco suandont: Venderdis, 24-11-
2023 las 15.00 – 18.00 cun suppa e ligiongia; Dumengia, 26-11-2023 las 13.00 – 17.00 cun stiva 
da cafè en sala da spisa e trer candeilas. 
Nus dalla Casa Depuoz selegrein sin Vossa viseta. 
 
Bazar pign in der Casa Depuoz 
 
Unser«Bazar pign» befindet sich im Gartenhäusschen und ist wie folgt offen: Freitag, 
24.11.2023 von 15 - 18 Uhr mit Suppe und Wurst; Sonntag, 26.11.2023 von 13 - 17 Uhr mit 
Kaffeestübli im Speisesaal und Kerzen ziehen. 
Wir von der Casa Depuoz freuen uns auf Ihren Besuch. 
 
 
 
Club da skis Schlans 
 
Invitaziun alla radunonza generala, sonda, ils 18 da november 2023, allas 20.00 ella 
Sentupada, Casa parvenda, a Schlans. La suprastonza envida vus suenter la radunonza bugen ad 
in pign puschegn! 
 
 
 
  



 
Club da tennis Trun 
 
Il club da tennis Trun organisescha sco mintg’onn il tradiziunal lotto. Quel ha liug sonda, ils 2 da 
mars 2024 el center communal a Trun. 
 
 
 
Gruppa da seniorAs Trun 
La gruppa da seniors/as evida ils pensunai/pensiunadas dalla vischnaunca Trun, mesjamna, ils 
22 da november 2023 allas 14:00 el CaféTschut per passentar in suenter miezdi en cumpignia. 
Nus offerin petta e caffè. 
Annunzias entochen sonda, ils 18-11-2023, Brigitta Monn, 079 370 22 68, Maria Rensch, 079 
564 96 39 
Cordialmein envida 
 
gruppa da pensiunai dall’uniun da dunnas Trun 
 
 
 
Ad Alexi Decurtins pigl anniversari da 100 onns 
 
Prof. dr. Alexi Decurtins, oriunds da Trun, sa festivar ils 20 da november 2023 siu anniversari da 
100 onns. Alexi Decurtins ei enconuschents sco grond linguist ed um da cultura. El ei staus 
cauredactur dil DRG, ha scret numerusas ovras scientificas sur dil romontsch ed auters temas e 
surtut ha el scaffiu divers vocabularis, il davos l’ovra monumentala il «Lexicon romontsch 
comperativ». 
Dumengia, ils 19 da november 2023, allas 14.15 ha liug en la sala da cultura a Trun la 
vernissascha dil Cudisch festiv en honur da quella eminenta persunalitad. Representants da 
cantun, vischnaunca e cultura portan salids e plaids d’undrientscha al giubilar. El center stat la 
presentaziun dil Cudisch festiv che cumpeglia varga 80 fotografias dad oz e da pli baul. Pil rom 
musical procuran Clau Maissen e Rees Coray. 
Interessentas ed interessents ein cordialmein envidai a quella sentupada culturala. 
 
Per la Canorta Fontaniva: Giusep Decurtins-Deplazes 
 
 
 
Evangelisch-Reformierte Kirchgemeinde Cadi 
 
Ord. Kirchgemeindeversammlung 
Siehe unter Disentis! 
 
 
 


